
Ko päikkikieldâ iälá já kukkee, te lep OLMÂ AAŠIJ PIÄLLÁST. 
 
Uuccâp oovtâst onnáá peeivi vädisvuođâi saajeest puátteevuođâ máhđulâšvuođâid. 
 

Kieldâin láá syemmilij argâ já Suomâ puátteevuotâ. Kieldâi tergâdumos pargon lii visásmittiđ, ete 
kieldâst puáhtá irâttiđ, pargoh rijttájeh, já škovliittâs tääsi lii nuuvt pyeri, ete niestih puátteevuotân 
adeluvvojeh huolâhánnáá tast, mon kuávlun Suomâst sáttoo šoddâđ. 

Škovliittâs já eellimvyeimi lasseen kieldah kalgeh áppádiđ västidiđ maaŋgâid mii ääigi stuorrâ 
koččâmuššáid: maht huolâttep huolâttâsvisesvuođâst, energiajáválâšvuođâst, šoŋŋâdâhnubástus 
tuástumist, luándulappum orostitmist sehe torvolâš já tiervâslâš eellim visásmitmist.  

Ko ekonomia šadda, puátteevuotâ šiärráá 

Ko kieldâst láá irâttâsah já pargoh fáállun, te tot lii pyeremus vyehi visásmittiđ, ete kieldâst lii pyeri 
leđe, palvâlusah tuáimih já puátteevuođâuáinus lii čuovvâd. Kieldâin huksejeh eellimvyeimi ko 
ranjesteh jieijâs nanoduvâin. 

Kieldâst kalga huolâttiđ ovdâsvástádâslii ekonomiatuálust já meid kieldâlij ruttâpuursâ kalga 
smiettâđ. Tondiet vuástálistep kieldâviäru, kiddodâhviäru já máávsui pajedem. Viäruttâs kalga 
vyelediđ ain talle, ko tot lii ekonomâlávt máhđulâš.  

Jis irâtteijee piergee, te mij puohah piergip 

Irâttâsâi merhâšume kieldâin ij pyevti liijkás ennuv tiäduttiđ. Kokoomus lii Suomâ 
irâtteijeemiättásumos piäládâh. Kieldâ kalga porgâđ puoh maid puáhtá, vâi älkkeedit irâtteijei toimâm 
já kuávlun pääccim. Lopeproseseh kalgeh leđe häppileh já njyebžileh. Kieldâin kalga väldiđ kiävtun 
lopeprosesij kietâdâllâmäigitáhádâs. Kieldah kalgeh faallâđ lope- já ravvimpalvâlusâid irâttâssáid 
oovtâ luŋká prinsiipáin.  

Pargo- já iäláttâspalvâlusah sirdojeh kieldâi ovdâsvástádâsân ivemolsomist. Kieldâ, páiháliih 
irâttâsah já áámmátlâš škovliittâs kalgeh oovtâst visásmittiđ, ete irâttâsâi pargovyeimitáárbuh já 
jieškote-uvlágán pargoadelem palvâlempálgáh kuáhtájeh, vâi nuuvt maaŋgah ko máhđulâš, te 
uážuččii pargo.  

Škoovlâin šadda Suomâ puátteevuotâ 

Halijdep visásmittiđ tom, ete čuovviittâs lii fáállun juáhážân, já ete škovliittâs tääsi lii pyeri ain 
arâšoddâdmist nube táásán jyehi áinoo kieldâst.  

Arâšoddâdem tääsi kalga leđe pyeri. Kokoomus kuhes äigikooskâ ulmen lii ovdâmáttááttâs vijđedem 
kyevti-ihásâžžân já puoh párnái uážžum arâšoddâdmân majemustáá kuulmâ ihásâžžân. Priivaat 
arâšoddâdempaihijd kalga faallâđ palvâlemsedâlijd.  

Vuáđuškovlâ kalga leđe torvolâš já tiervâslâš, iäge tobbeen tuhhiit kivsedem. Máttáátteijeeh kalgeh 
pasteđ toimâđ rávhuttuttemtiilijn. Juávkkustuáruduvah kalgeh leđe mudágááh já toorjâ kalga leđe 
fáállun taid kiäh tom tarbâšeh. Škovlâ kalga visásmittiđ tom, ete uáppeeh tobbeen valmâštuveh tuárvi 
pyeri čäällim- já luuhâmtáiđoin.  



Luvâttâh já áámmátlâš škovlim kalgeh faallâđ puohháid siämmáid aapijd piergiđ elimist ovdâskulij. 
Uáppuhuolâttâs kalga pyehtiđ tuárjuđ uáppei pyereestvaijeem. Áámmátlii škovliittâsâst kalga 
visásmittiđ ei. tom, ete koskâlduttemijd kepideh já máttááttâs uárnejuvvoo vuosâsaajeest 
mieldiorroommáttááttâsân. 

Torvolâš kieldâ 

Päikkikieldâst kalga leđe torvolâš eelliđ já lihâdiđ. Katâčuovâtmist, jotolâhtorvolâšvuođâst já 
tábáhtustorvolâšvuođâst kalga anneeđ huolâ. Ko aalmug puáráásm, te kalga huolâttiđ eromâšávt 
estâttesvuođâst já aheulmui aassâm torvolâšvuođâst. Kieldah kalgeh huolâttiđ varriidâtmist já aapijn 
suoijiđ kriittisâš infrastruktuur kriisâtiilijn. 

Kaavpugijn kalga kiddiđ huámášume toos, ete liävuttemes kuávluid rávhuiduteh irâttâsâi, 
kamerakocemij, poolis já vaavtâi mieldioromijn. Kuávluid kalga vuáváđ nuuvt, ete liävuttemes kuávluh 
iä šoodâ. Ep tuhhit nuorâi juávkunčokkânem (su. jengiytyminen) ovdánem. Kieldâi ovdâsvástádâsân lii 
eromâšávt juávkunčokkânem muuneeld estim. 

Kulttuuráin já liihâdmáin ráhtoo pyeri argâ 

Kieldah kalgeh faallâđ máhđulâšvuođâid lihâdiđ, puđâldiđ já navdâšiđ kulttuurist, lâi saahâ päärnist, 
nuorâst, peerâulmust tâi aheulmust. Argâlihâdem kalga leđe älkkee já oovtkiärdán. Puđâldâsseervih 
láá teháliih já seervijn kalgeh leđe máhđulâšvuođah kevttiđ kieldâi tiilijd.  

Jyehi päärnist já nuorâst kalgeh leđe máhđulâšvuođah ucemustáá oohtân olssis hiäivulii puđâldâsân. 
Nuorâi jienâ kalga kuullâđ kieldâst já nuorâipargo vaiguttitteevuođâ ovdediđ ohtsâšpargoost servijgijn 
já servikudijgijn. 

Kieldâ kalga toohâđ máhđulâžžân kieldâ pyevtittem kulttuur lasseen meid rijjâtátulii aktiivlâšvuođâ. 
Páiháliih kulttuurtuáimeeh kalgeh peessâđ uáinusân katâkooveest já kieldâi tiilijn. Halijdep toollâđ 
kirjeráájuid puohâi ooláádmuddoost. 

Kieldah kalgeh väldiđ huámmášumán eromâšávt elilâm ulmui palvâlusâid já aheustevlii vuávám. Ollâ 
tääsi astoääigi palvâlusâin estih muuneeld meid tiervâsvuođâpalvâlusâi táárbu. Palvâlusah já tiäđuh 
kalgeh leđe ooláádmuddoost meid sijjân, kiäh iä keevti digitaallijd piergâsijd. Kieldâ já ton 
pyereestvaijeemkuávlu kalgeh porgâđ ohtsâšpargo pyereestvaijeem já tiervâsvuođâ oovdedmân. 

Huksip kieldâin kilelijd já anneep huolâ aldapirrâsist 

Kieldah kalgeh huksiđ maaŋgâpiälálii vistepuovtâdâs maaŋgâlágánijd tárboid. Mij kannattep 
vuosâsaajeest markkâniävtulii vistepuovtâdâs. Kannattep ovdâsvástádâs luándulappum čuávdiimist 
já šoŋŋâdâhnubástus tuástumist, vuájumáin čuávdusáid, moh vuáđuduveh kolopehtilis markkânáid. 
Halijdep, ete huksiimist anneep huolâ luándu maaŋgâpiälálâšvuođâst já suojâlep čácáduvâid.  

Kokoomus mielâst ulmuuh uážžuh jieijah valjiđ moin fiävruin sij joteh. Jotteem kalga leđe njyebžil 
puoh jotteemhaamijn. Halijdep ovdediđ kuávlulii junájotoluv palvâlemtääsi pyeredem já luoštui 
kepidem tiet.  


